
刺灸心法要訣 

肺藏經文 

原文 

經云：肺者相傳之官，治節出焉，其形四垂，附著於脊

之第三椎中，有二十四空，行列分布，以行諸臟之氣，為藏

之長，為心之蓋。又云：是經常多氣少血。 

  難經曰：肺重三觔三兩，六葉兩耳，凡八葉，主藏魄。

中藏經曰：肺者，生氣之原，乃五藏之華蓋。  

  張介賓曰：肺葉白瑩，謂為華蓋，以覆諸藏，虛如蜂

窠，下無透竅，吸之則滿，呼之則虛，一呼一吸，消息自然，

司清濁之運化，為人身之橐籥。 

 

 


